
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০
দারােগার দপ্তর, ৭৩ম সংখ্যা।




 কিরূপে বাক্সটী থানায় আসিয়া উপস্থিত হইল, কিরূপ সন্দেহের উপর নির্ভর করিয়া উহার দড়ি খুলিয়া ফেলা হইল, ও বাক্সের চাবি ভাঙ্গিয়া ফেলা হইল, প্রথমে তাহাই জানিবার প্রয়োজন বিবেচনা করিয়া একজন ঊর্দ্ধতন কর্ম্মচারী জিজ্ঞাসা করিলেন, “কোন্ কর্ম্মচারীর সম্মুখে এই বাক্সটী প্রথম থানার ভিতর আনীত হয়?”

 থানার দারোগা নিতান্ত ভীত অন্তঃকরণে উত্তর প্রদান করিলেন, “আমারই সম্মুখে প্রথমে এই বাক্স থানার ভিতর আনয়ন করে।”

 ঊর্দ্ধতন কর্ম্মচারী। কে এই বাক্স থানায় আনিয়া জমা দেয়?

 দারোগা। পোর্টকমিশনরের একজন চাপরাশি দুইজন কুলির সাহায্যে এই বাক্সটী থানার ভিতর আনয়ন করে।

 ঊর্দ্ধতন কর্ম্মচারী। পোর্ট কমিশনরের সেই চাপরাশিকে তুমি চিন?

 দারোগা। তাহাকে চিনি বৈ কি।

 ঊর্দ্ধতন কর্ম্মচারী। সে এখন কোথায়?

 দারোগা। তাহাকে আমি থানাতেই রাখিয়াছি, এই সে উপস্থিত আছে।

 ঊর্দ্ধতন কর্ম্মচারী। উহার সঙ্গে যে দুইজন কুলি ছিল?

 দারোগা। তাহারাও এখানে উপস্থিত আছে।

 ঊঃ কঃ। (চাপরাশির প্রতি) এ বাক্স তুমি কোথায় পাইলে?

 চাপরাশি। রাত্রি দুইটার পর আমি পাহারা দিবার নিমিত্ত গঙ্গার ধারে গমন করি। সেই স্থানে এই বাক্সটী আমি দেখিতে পাই।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:৫৪টার সময়, ৫ ফেব্রুয়ারি ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

